
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը բխում է` «Հայաստանի  Հանրապետության  բռնցքամարտի  ֆեդերացիա» հասարակական կազմակերպությանը 2022 թվականի մայիսի 21-31-ը Երևանում անցկացվելիք բռնցքամարտի մեծահասակների Եվրոպայի առաջնության կազմակերպման և  անցկացման   նպատակով  գումար տրամադրելու անհրաժեշտությունից:
  Ընթացիկ իրավիճակը և խնդիրները.
 Վերջին երեք տարիներին բռնցքամարտի ՀՀ հավաքական թիմի անդամները գրանցել են մեծ նվաճումներ, որոնց թվում՝ 2019 թվականին Եվրոպական խաղերի ժամանակ մեր մարզիկները ունեցել է երկու չեմպիոն, 2021 թվականի Տոկիոյի ամառային օլիմպիական խաղերին Հովհաննես Բաչկովը գրավել է 3-րդ մրցանակային տեղը, իսկ  աշխահի առաջնությանը Դավիթ Չալոյանը գրավել է 2-րդ մրցանակային տեղը: Հարկ է նշել, որ մեր հավաքական թիմերի մարզիկները՝ այդ թվում պատանիները և երիտասարդները  նույնպես գրանցում են մեծ հաղթանակներ: 
Հաշվի առնելով այս բոլոր հանգամանքները, ինչպես նաև Հայաստանի բռնցքամարտի ֆեդերացիայի ավանդույթները և զարգացման ուղիները՝ բռնցքամարտի միջազգային ֆեդերացիայի կողմից առաջարկվել է Հայաստանի Հանրապետությունում անցկացնել բռնցքամարտի մեծահասակների Եվրոպայի առաջնություն:
Արդյունքում անհրաժեշտություն է առաջացել  ՀՀ կրթության, գիտության, մշակույթի և սպորտի նախարարությանը 2022 թվականի ընդհանուր հատկացումների հաշվին կատարվող վերաբաշխման արդյունքում հատկացնել ֆինանսական աջակցություն: Առաջնության ընթացքում ակնկալվում է շուրջ 280 մարզիկների մասնակցություն, ինչպես նաև նրանց ուղեկցող անձնակազմի և այլ պատվիրակների մասնակցություն: Ընդհանուր առմամբ ակնկալվում է շուրջ 350 անձանց մասնակցություն: 
Առաջնության անցկացումը իր կարևոր տեղն ունի մարզաձևի զարգացման և մասսայականացման գործում, ինչի արդյունքում Հայաստանի Հանրապետությունն էլ ավելի ճանաչելի կդառնա միջազգային մարզական հարթակներում՝ որպես առաջատար երկիր: 
Միևնույն ժամանակ այն կնպաստի մշակույթային արժեքների և տուրիզմի զարգացմանը՝ այդ թվում հյուրանոցային, մշակութաին կենտրոնների և մարզական կառույցների վերականգմանը՝ իր հերթին հետք թողնելով  տնտեսությանը համընթաց զարգացմանը:
Կարգավորման նպատակը և բնույթը.
2022 թվականի մայիսի 21-31-ը Երևանում անցկացվելիք բռնցքամարտի մեծահասակների Եվրոպայի առաջնության կազմակպման և անցկացման  համար «Հայաստանի Հանրապետության բռնցքամարտի ֆեդերացիա» հասարակական կազմակերպությանը պետական բյուջեից լրացուցիչ կհատկացվի ֆինանսական աջակցության՝  77.768.000 դրամ գումարի չափով (նախահաշիվը կցվում է):
Համաձայն ՀՀ Վարչապետի աշխատակազմի ղեկավար Ա. Հարությունյանի մոտ 2021 թվականի դեկտեմբերի 23-ին կայացած՝ 2022 թվականի մայիսի 21-ից 31-ը Երևանում կայանալիք բռնցքամարտի Եվրոպայի առաջնության նախապատրաստական աշխատանքների ընթացիկ խնդիրների մասին խորհրդակցության N ՂԱ/31-2021 արձանագրության 4-րդ կետի, նախնական հաշվարկներով անհրաժեշտ էր թվով 3 ռինգ և 6 լիցենզավորված բռնցքամարտի տանձիկ: Սակայն հետագա քննարկումներից և անհրաժեշտությունից ելնելով՝ Հայաստանի Հանրապետության բռնցքամարտի ֆեդերացիայի կողմից 2022 թվականի  փետրվարի 8-ի N 01/54 գրությամբ ՀՀ ԿԳՄՍ նախարարություն է ուղարկված նախահաշվում նշված է թվով 2 ռինգ և 12 տանձիկ: Բացի վերոգրյալից անհրաժեշտ է ձեռք բերել նաև բռնցքամարտի 300 ձեռնոց, վճարել առաջնության հյուրընկալման համար սահմանված անդամավճարը, ապրանքների մաքսազերծման, ԱԱՀ-ի և ապրանքների տեղափոխության համար վճարները:  
Հաշվի առնելով այն հանգամանքը, որ ձեռք բերվող մարզագույքը մասնագիտացված գույք է (GREENHILL- ապրանքանիշի), և որ այն ձեռք է բերվելու Երևանում կայանալիք Եվրոպայի առաջնության համար  ուղիղ արտադրողից որը սերտիֆիկացված է բռնցքամարտի միջազգային ֆեդերացիայի կողմից:
 «GREENHILL» ապրանքանիշի մարզագույք արտադրողը՝  բռնցքամարտի միջազգային ֆեդերացիայի պաշտոնական տեխնիկական գործընկերն է:  
[bookmark: _GoBack] Քանի որ  մրցույթի գնման ընթացակարգը  ենթադրում  է բողոքարկման և անգործության ժամկետներ, որը հնարավոր չէ իրականացնել  կարճ ժամկետում  և ենթադրում է որոշակի ժամանակահատված այդ,  իսկ պատճառով անհրաժեշտություն է առաջանում  գույքի ձեռքբերումն  իրականացնել մեկ անձից գնման ընթացակարգով,  որը կապահովի ժամկետում  միջոցառումը պատշաճ իրականացման հնարավորությունը:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջանում:
Անհրաժեշտ 77,768.0 հազար դրամ գումարը կտրամադրվի ՀՀ կրթության, գիտության, մշակույթի և սպորտի նախարարության 2022 թվականի ընդհանուր հատկացումների հաշվին վերաբաշխում կատարելու արդյունքում:
Նվազեցվող միջոցառումներն են՝ 
«1041. Մեծ նվաճումների սպորտ» ծրագրի «11003. Ադապտիվ սպորտին առընչվող ծառայություններ» միջոցառումից՝ 19,589.2  հազար դրամ և «12003. Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառումից՝ 58,178.8 հազար դրամ: 
Արդյունքում ձևավորվելու է 1041 ծրագրի նոր՝ «11034. 2022 թ․ Երևանում կայանալիք բռնցքամարտի Եվրոպայի առաջնության կազմակերպման և անցկացման ապահովում» միջոցառումը, որի իրականացման համար նախատեսված գումարը կտրամադրվի Հայաստանի բռնցքամարտի ֆեդերացիային:
Միաժամանակ հայտնում եմ, որ 2022 թվականի պետական բյուջեի վերոնշյալ միջոցառումներից առաջարկվող նվազեցումների արդյունքում տարվա ընթացքում ֆինանսական միջոցների վերականգնման անհրաժեշտություն չի առաջանա:
  Իրավական ակտի կիրարկման դեպքում ակնկալվող արդյունքը.
Հայաստանի  Հանրապետության բռնցքամարտի ֆեդերացիայի 2022 թվականի մայիսի 21-31-ը Երևանում անցկացվելիք բռնցքամարտի մեծահասակների Եվրոպայի առաջնության անցկացումը կնպաստի  բռնցքամարտ մարզաձևի զարգացմանը,  մասսայականցմանը, արդյունքների բարձրացմանը և մրցանակային տեղերի գրավմանը:
«Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:

